
this study highlights cyberpunk’s enduring aesthetic and 
ethical questions about humanity and technology. As new 
technologies emerge and global challenges intensify, 

cyberpunk’s focus on alienation, power, and resistance 
ensures that it will remain a vital and critically rich genre 
in the 21st century.

Ma’rif SAG‘DULLAYEV,
Toshkent davlat tibbiyot universiteti 1-son o‘zbek va xorijiy tillar kafedrasi o‘qituvchisi

SHIFOKORLAR NUTQ MADANIYATIDA “O‘ZBEK TILINING SOHADA 
QO‘LLANISHI” FANINING O‘RNI, MAQSAD VA VAZIFALARI

Annotatsiya. Ushbu maqolada shifokorlarning nutq madaniyatini shakllantirishda “O‘zbek tilining sohada qo‘llanishi” fanining o‘rni 
va ahamiyati yoritilgan. Tibbiyot sohasida to‘g‘ri, aniq, me’yoriy va etikaga mos nutq shifokorning kasbiy kompetensiyasining ajralmas 
qismi hisoblanadi. Mazkur fan tibbiy terminologiyani o‘zlashtirish, bemor bilan muloqot madaniyati, tibbiy hujjatlarni o‘zbek tilida to‘g‘ri 
rasmiylashtirish, ilmiy nutqni rivojlantirish kabi ko‘nikmalarni shakllantirishga xizmat qiladi. 

Kalit so‘zlar: kompetensiya, termin, semantika, kommunikativ, psixologik yondashuv.
Annotation. In this article, the role and importance of the course “Use of the Uzbek Language in the Professional Field” in shaping the 

speech culture of physicians are highlighted. In the medical fi eld, correct, precise, normative, and ethically appropriate speech is an integral 
part of a doctor’s professional competence. This course helps develop skills such as mastering medical terminology, patient communication 
culture, proper preparation of medical documentation in Uzbek, and the development of scientifi c speech. 

Keywords: competence, term, semantics, communicative, psychological approach.
Аннотация. В данной статье раскрыта роль и значение дисциплины «Применение узбекского языка в профессиональной сфере» в 

формировании речевой культуры врачей. В медицинской сфере правильная, точная, нормативная и этически выверенная речь является 
неотъемлемой частью профессиональной компетентности врача. Данная дисциплина способствует формированию таких навыков, как 
овладение медицинской терминологией, культура общения с пациентом, правильное оформление медицинской документации на 
узбекском языке, развитие научного стиля речи. 

Ключевые слова: компетенция, термин, семантика, коммуникативность, психологический подход.

Qadimdan so‘z buyuk shifobaxsh qudratga ega bo‘lib 
kelgan. So‘z odamzod zabonidagi eng aziz gavhardir. Mashhur 
yunon hakimi Buqrot “Inson ruhini davolamay, tanga shifo 
berib bo‘lmaydi”, deb ta’kidlaganida aynan “so‘z”ni nazarda 
tutgan [1: 20]. Qadimgi hind tabibi Sushruta: “So‘z muloyim, 
yoqimli va umidvor qila oladigan, ruhga taskin berguvchi 
bo‘lmog‘i lozim”, deb yozgan edi [1: 20].

Tibbiyot sohasi inson hayoti va salomatligini bevosita 
belgilovchi, yuksak mas’uliyat talab etadigan sohalardan 
biridir. Shifokorning bemor bilan muloqoti, hamkasblar bilan 
ilmiy-amaliy fi kr almashuvi, tibbiy hujjatlarni to‘g‘ri yuritishi 

nutq madaniyati bilan chambarchas bog‘liq. Shu bois oliy 
tibbiyot ta’limida “O‘zbek tilini sohada qo‘llanishi” fani 
shifokorlar nutq kompetensiyasini rivojlantirishda alohida 
ahamiyat kasb etadi. Mazkur fan mutaxassisning aniq, ravon, 
tushunarli va etika me’yorlariga mos nutqini shakllantirishga 
xizmat qiladi. Tibbiyot xodimining nutqi 

• bemorda ishonch uyg‘otuvchi psixologik omil;
• tashxis qo‘yish jarayonida zarur bo‘lgan muloqot kanali;
• muolajalar bo‘yicha aniq ko‘rsatmalar berish vositasi;
• tibbiy jamoada hamkorlik asosini yaratadigan til 

birliklaridir.

Demak, shifokor nutq madaniyati uning kasbiy mahorati 
bilan bir qatorda baholanadi. Mazkur fanning asosiy maqsadi 
– tibbiyot talabalari va shifokorlar uchun adabiy o‘zbek tilida
ravon, aniq va madaniyatli nutqni shakllantirish. Fanning 
vazifalari quyidagilardan iborat:

Tibbiy terminologiyani to‘g‘ri o‘zlashtirish. O‘zbekcha va 
xalqaro tibbiy atamalarning ma’nosi, qo‘llanish o‘rni, talaffuz 
va yozuv me’yorlarini o‘rgatadi.

Bemor bilan muloqot madaniyatini shakllantirish. Nutq 
etikasi, kommunikativ qoidalar, hamdardlik va psixologik 
yondashuvni rivojlantiradi.

Tibbiy hujjatlarni o‘zbek tilida to‘g‘ri rasmiylashtirish.
Tibbiy kartalar, yo‘llanmalar, xulosa, anamnez yozuvi va 
hisobotlarni aniq va me’yoriy til bilan yozishga o‘rgatadi.

Davolash jarayonida aniq ko‘rsatmalar berish ko‘nikmalarini 
rivojlantirish. Ilmiy-texnik uslubda og‘zaki va yozma nutq 
tafovutlarini o‘rgatadi.

Ilmiy nutqni shakllantirish. Tahlil natijalarni yozish, 
ma’ruza taqdim etish, tibbiy maqola tuzish bo‘yicha lingvistik 
ko‘nikmalarni beradi.

Tibbiyotga oid nutq inson hayotining muhim qismiga 
xizmat qiluvchi nutq turlaridan biri. Bunday nutq murakkab 
diskursiv shakllanish bo‘lib, tibbiyot bilan u yoki bu tarzda 
bog‘liq bo‘lgan turli jihatlar, janrlar va kommunikativ 
vaziyatlarda o‘zini namoyon qiladi. Bularga talabalarga 
ma’ruzalar, hamkasblar va kichik xodimlar bilan rasmiy 
va norasmiy muloqot, bemor va uning qarindoshlari bilan 
muloqot qilish, bemorning kartasiga yozish, kasallik tarixini 
yuritish, kasallik varaqalari va ma’lumotnomalar berish kiradi 
[3: 26].

Shifokorlarning nutq madaniyati rivojlanishi uchun ushbu 
fan beradigan amaliy natijalar:

1.  Tibbiy terminlardan to‘g‘ri foydalanish:
• terminlarning semantik farqlarini va tibbiy terminlarning 

o‘ziga xos xususiyatlarini o‘rganadi. Masalan, ba’zi terminal 

ko‘p ma’nolilik xususiyatiga ega. Morfologiya – to‘qimalarni 
tashqi tuzilishini o‘rganadigan tarmoq (tibbiyot), so‘zlarning 
tuzilishini o‘rganadigan bo‘lim (tilshunoslik);

• izohlar berishni, tahlil natijalarini bemaorga oson va 
sodda tilda tushuntirishni o‘rganadi;

• noto‘g‘ri tarjima yoki omonimlar sababli keladigan 
xatolarni bartaraf etishga yordam beradi. 

2. Bemor bilan muloqotda empatiya va aniqlikni 
ta’minlaydi:

• tashvishlangan bemorni tinchlantiradi, tashvishlangan 
va xavotirlangan bemorlarni sog‘ayib ketishiga ishontira olish 
kerak, bunday ko‘nikmani tibbiyot xodimlariga singdirish 
lozim;

• noto‘g‘ri tushunishlarning oldini oladi, shifokor bemorni 
ishontirishi kerak va bemor bilan til topshishi kerak. Bu o‘rinda 
o‘zbek deontology va terapevti E.Y.Qosimov: “Davoning 
boshi ishonchdan boshlanadi, ya’ni bemor shifokorga va 
uning berayotgan  dori-darmonlariga ixlos qo‘yishi kerak. Bu 
ishonchni paydo qiladigan inson, albatta, shifokoming o‘zidir, 
uning go‘zal nutqidir. Shifokor o‘zining xatti-harakatlari, 
shirin so‘zi va tashqi ko‘rinishi bilan bemorlaming  hurmatini  
qozonishi  zarur” – deydi. 

• davolash jarayoniga ishonch uyg‘otadi.
3. Tibbiy hujjatchilik madaniyatini rivojlantiradi:
Shifokorning har bir so‘zi huquqiy ahamiyatga ega. Fan 

tibbiy hujjatlarning rasmiy-idoraviy uslub me’yorlariga, tibbiy 
standartlarga, axborot xavfsizligi talablariga mos yozilishini 
ta’minlaydi.

4. Kasbiy muloqotda tilning aniq me’yorlarini 
mustahkamlaydi.

Shifokorlar o‘rtasida aniq, qisqa, normativ gaplar bilan 
fi kr almashish jarrohlikdan tortib diagnostikaga qadar barcha 
jarayonlarda juda muhim.

